
Vedantadashashloki

વેદાન્તદશશ્લોકી

જ્ઞાનસ્વરૂપઞ્ચ હરેરધીનં શરીરસંયોગવિયોગયોગ્યમ્ ।
અણું હિ જીવં પ્રતિદેહભિન્નં જ્ઞાતૃત્વવન્તં યદનન્તમાહુઃ ॥ ૧॥
આનાદિમાયાપરિયુક્તરૂપં ત્વેનં વિદુર્વૈ ભગવત્પ્રસાદાત્ ।
મુક્તઞ્ચ બદ્ધં કિલ બદ્ધમુક્તં પ્રભેદબાહુલ્યમથાપિ બોધ્યમ્॥ ૨॥
અપ્રાકૃતં પ્રાકૃતરૂપકઞ્ચ કાલસ્વરૂપં તદચેતનં મતમ્ ।
માયાપ્રધાનાદિપદપ્રવાચ્યં શુક્લાદિભેદાશ્ચ સમેઽપિ તત્ર॥ ૩॥
સ્વભાવતોઽપાસ્તસમસ્તદોષમશેષકલ્યાણગુણૈકરાશિમ્ ।
વ્યુહાઙ્ગિનં  બ્રહ્મ પરં વરેણ્યં ધ્યાયેમ કૃષ્ણં કમલક્ષેણં હરિમ્॥ ૪॥
અઙ્ગે  તુ વામે વૃષભાનુજાં મુદા વિરાજમાનામનુરૂપસૌભગામ્ ।
સખિસહસ્રૈઃ પરિસેવિતાં સદા સ્મરેમ દેવીં  સકલેષ્ટકામદામ્॥ ૫॥
ઉપાસનીયં નિતરાં જનૈઃ સદા પ્રહાણ્યેઽજ્ઞાનતમોઽનુવૃત્તેઃ ।
સનન્દનાદ્યૈર્મુનિભિસ્તથોક્તં શ્રીનારદયાખિલતત્ત્વસાક્ષિણે॥ ૬॥
સર્વં હિ વિજ્ઞાનમતો યથાર્થકં શ્રુતિસ્મૃતિભ્યો નિખિલસ્ય વસ્તુનઃ ।
બ્રહ્માત્મકત્વાદિતિ વેદવિન્મતં ત્રિરૂપતાઽપિ શ્રુતિસુત્રસાધિતા॥ ૭॥
નાન્યા ગતિઃ કૃષ્ણ પદારવિન્દાત્સન્દૃશ્યતે બ્રહ્મશિવાદિવન્દિતાત્ ।
ભક્તેચ્છયોપાત્તસુચિન્ત્યવિગ્રહાચિન્ત્યશક્તેરવિચિન્ત્યસાશયાત્॥ ૮॥
કૃપાસ્ય દૈન્યદિયુજિ પ્રજાયતે યયા ભવેત્પ્રેમવિશેષલક્ષણા ।
ભક્તિર્હ્યનન્યાધિપતેર્મહાત્મનઃ સા ચોત્તમા સાધનરૂપિકા પરા॥ ૯॥
ઉપાસ્યરૂપં તદુપાસકસ્ય ચ કૃપાફલં ભક્તિરસસ્તતઃ પરમ્ ।
વિરોધિનો રૂપમથૈતદાપ્તે જ્ઞેર્યા ઇમેઽર્થાઽપિ પઞ્ચસાધુભિઃ॥ ૧૦॥
॥ ઇતિ શ્રીમત્સુદર્શનચક્રાવતારભગવન્નિમ્બાર્કપ્રણીતા
વેદાન્તદશશ્લોકી॥

1



વેદાન્તદશશ્લોકી

Encoded and proofread by Ankur Nagpal ankurnagpal108@gmail.com

Vedantadashashloki

pdf was typeset on December 2, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

